
Качмарек С., Маркуардт Т., Джангазиева Б. 

ТОПЫРАҚ КЕНЕЛЕРІНІҢ БИОƏРТҮРЛІЛІГІ (ACARI) ЖƏНЕ 
ОЛАРДЫҢ ЭКОЖҮЙЕДЕГІ РӨЛІ 

Бұл жұмыста авторлар əртүрлі мекендейтін жерлерде (агроэкожүйелер мен 
ормандарды қоса алғанда) панцирді жəне гамазды кенелерді талдауды қоса 
алғанда, əдеби деректер негізінде кенелердің биологиялық əртүрлілігінің əртүрлі 
аспектілеріне назар аударды. Сонымен қатар, экологиялық процестердің 
(сукцессия, экотондар) ықпалына, осы буынаяқтылардың динамикасы мен 
зоогеографиясына назар аударды. Сонымен қатар, биоиндикациядағы кенелердің 
биоəртүрлілігін пайдалану мүмкіндігі туралы кейбір мəліметтер ұсынылды жəне 
талқыланды. 

Тірек сөздер: Parasitiformes, Acariformes, биологиялық əртүрлілік, 
экологиялық маңызы 

 
Качмарек С., Маркуардт Т., Джангазиева Б. 

БИОРАЗНООБРАЗИЕ ПОЧВЕННЫХ КЛЕЩЕЙ (ACARI) И ИХ 
РОЛЬ В ЭКОСИСТЕМАХ 

В этой работе авторы сосредоточились на различных аспектах 
биологического разнообразия клещей на основе литературных данных, включая 
анализ панцирных и гамазовых клещей в различных сообществах 
местообитаниях (включая агроэкосистемы и леса). Также акцентировали 
внимание на влиянии экологических процессов (сукцессия, экотоны), на 
динамике и зоогеографии этих членистоногих. Кроме того, были представлены и 
обсуждены некоторые данные о возможности использования биоразнообразия 
клещей в биоиндикации. 

Ключевые слова: Parasitiformes, Acariformes, биологическое 
разнообразие, экологическое значение. 

БАТЫС ӨҢІРІНДЕГІ ҚАРА АЛА СИЫРЛАРДЫҢ СҮТ БЕЗДЕРІНІҢ 
ФИЗИОЛОГИЯЛЫҚ ЕРЕКШЕЛІКТЕРІН АНЫҚТАУ 

 
Андатпа. Жайық өңірі жағдайында қара-ала тұқымды сиырларды 

желіндерінің морфологиялық жəне физиологиялық ерекшеліктері зерттелді. 
Желіннің пішінімен жəне сүт өнімділігімен жеке үлеспен өзара байланыстың 
болуы анықталды, емізіктердің ұзындығы мен формалары, сиырлардың сүт 
беру қарқындылығы, сүттің биохимиялық көрсеткіштері жəне дарақтардың 
табиғи резистенттілігі анықталды. Зерттеу жұмыстарында алынған қанның 
морфологиялық жəне биохимиялық көрсеткіштері зерттелді.  

Тірек сөздер: қара-ала, морфология, физиология, сүт, желін, 
резистенттілік, гематология, тірі салмағы, сүт безі. 

 
Қазіргі кезде Қазақстанда өсірілетін сүтті бағыттағы ірі қара тұқымдарын 

негізінен 4 топқа топтастыруға болады: голштинді қара ала, қызыл, қоңыр, сары-
ала тұқымдықтары.  Осылардың ішінде қара ала тұқымды сиырлар сүттігігі 
бойынша ерекше орын алады [1].  Сондықтанда елімізде голштин қара ала 
тұқымы сиырлардың тұқымдасы - қара ала сиыры көбірек пайдалануда. 

М.М. Лебедевтің [2], Л.К.Эрнсттің [3], Н.Г. Дмитриевтің [4], П.Н. 
Прохоренко [5], А.Р.Рустеновтың [6], Ш.Д. Даленовтың т.б. [7] жəне 
басқаларының ғылыми-ізденістердің нəтижелерінде гольштин тұқымдастардан 
шыққан қара ала тұқымдықты пайдаланған тиімді екендігі баса көрсетілген. 

Сүт бағытындағы ірі қара малының тұымдықтарының генетикалық 
потенциальдарын табиғи-климаттық жағдайларға сəйкестендіре пайдаланған 
кезде ғана, олардан максимальды өнімділіктерді алуға болады. Жалпы қара ала 
тұқымы сиырлардың сүттілігіне жəне салмағына қарай сұрыптау жүргізіледі. 
Соның нəтижесінде кəзіргі кездері сүті де, салмағы да, сырт пішіні де, желіні де, 
дайын сүттің сиымдылығы да өзгеше болған, қара ала тұқымы елімізде сүт 
бағытындағы шаруашылықтарда өсіріліп жатыр. 

Жайық өңірінде М.К. Оңғарбековтің [8] мəліметтері бойынша тауарлы сүт 
фермаларын дамыту бағытында 2017 «Ырыс» бағдарламасы қолға алынған, соған 
байланысты Батыс Қазақстан облысында сүт өнімдері өндірісін дамыту 
бағытында жұмыстар қарқында жүргізілуде.   

Облыс орталығы Орал қаласының төңірегіндегі Зеленов пен Теректі, 
Тасқала, Бөрлі аудандарында сүт өндіру жақсы қолға алынып келеді. Биыл Батыс 
Қазақстан облысында «Ырыс» бағдарламасы аясында 300 басқа арналған (100 
басқа арналған екі, 50 бас малға екі шағын сүт кешендері) шағын тауарлы сүт 
фермаларын құрыла басталды.  

Тəжірибе барысында «Кенжетай» шаруа қожалығындағы қара ала 
сиырларының 27 басының сүт бездері формалары зерттелініп мынадай  
мəліметтер алынды: желіндері ванна тəріздестер 3 бас немесе жалпы 
зерттелінгендерің 11,1% құрайды, сол сыяқты  табақшалы 18 бас немесе 66,7%; 
домалақтшалы 4 бас – 14,8%, ешкі желіндестер  2 бас – 7,4% болып шықты.   

Сиырлардың тəуліктік сүттіліктері ең негізгі көрсеткіштердің бірі болып 
саналады. Тəжірибелік топтардағы сиыр сүттінің  тəуліктік сүттілігінің жоғарғы 
көрсеткіштері ванна тəріздестерді  желіндер бар сиырларда (16,8±0,2 л) болып 
шықты. ІІ-ші орында табақша тəріздес  желінді сиырларда  (14,9±0,3 л) болды, 
олардың тəуліктік сүттілігі І-шілерден 1,9 л төмен болды, ІІІ-ші орында 
домалақталынғандарда (10,2±0,4 л), олар І-шілерден тəулігіне 6,6 л сүтті кем 
беретіні анықталынды. Өте төменгі тəуліктік сүттілік ешкі желіні тəріздес 
сиырларда (7,1±0,1 л) болды. Олар ванна тəріздестерден (І-ші топ) – 9,7 литр 
сүтті кем берді, сол сыяқты екінші топтағылардан – 7,8 л, үшіншіден – 3,1 л 
тəуліктік сүттіліктері төмен болды. 

Жалпы сүт бездеріне байланысты əр дарақтардан алынатын  тəуліктік, 
айлық жəне жылдық (305 күн) сүттердің көлемі шығарылады. Тəжірибелік 
топтардағы қара ала сиырлардың үшінші лактациядағы сүт бездерінің формасы, 
сүттілік өнімдері жəне оның сапасы арасындағы байланыстары 1-ші кестеде 
келтірілген. 

      
Кесте  1 – Қара ала сиырлардың   лактациядағы сүт бездерінің формасы, 
сүттілік өнімдері жəне оның сапасы арасындағы байланыстары 

Сүт 
безінің 
пішіні 

Сиыр 
саны, 
бас 

305 күндік 
сүттілігі, 

кг 

Сv, 
% 
 

Сүт 
құрамында 

Сиырлард
ың тірі 
салмағы, 

кг майлылығы, 
% 

ақуыздығы
, % 

Ванналы
қ 

3 4886±17,3 8,1 3,96±0,03 3,42±0,02 510,5±6,5
1 

Табақша
лық   

18 4769±19,6 7,1 4,15±0,02 3,44±0,02 512,6±5,8
9 

Домалақ
ша 

4 3324±12,1 5,4 4,18±0,04 3,38±0,03 501,3±7,1
2 

Ешкілес 2 2412±11,4 6,4 4,17±0,05 3,40±0,03 476,7±6,5
4 

Сүт бездерінің формасы ванна тəріздестердің 305 күндік сүттілік 

көрсеткіштері 4886±17,3 кг құрап, табақшалықтардан – 117 кг (2,45%), 
домалақшалардан - 1562 (46,99%) жəне ешкілестерден - 2474 кг (2,02 есе) жоғары 
болып шықты. Былайша айтқанда, ешкілес желінді 2 сиырды сауып, күтудің 
орнына бір ванна тəріздесті ұстаған тиімді (жем-шөп, қорадағы орны, еңбек) 
екендігі анық байқалады. Жылдық сауын сүттері бойынша айырмашылықтары 
мол екендігі анық көрініп тұр. 

Сүттің құрамындағы майдың көлемінің маңыздылығы жоғары, ол 
пайдалушылардың энергиясының көзі. Зерртеу тобындағы аналықтардың 
сүттерінің майлылығы ең жоғарғы көрсеткіштері домалақтанылған сүт бездері 
бар анылықтарда  (4,18%) болатындығы анықталынды.   Сүттің құрамындағы  
ақуыздардың көлемі жоғарғы табақша тəріздестерде (3,44%)  болып шықты.    

Аналықтардың тірі салмақтары қара ала сиырлардың І-ші класстық 
стандарттарына (500-530 кг) сəйкес, оның жоғарғы көрсеткіштері ванна жəне 
табақша тəріздесдерде болып шықты. Олардың орташа тірі салмақтары (21 бас) 
510-512 кг көрсетті. Стандарттар талаптарынан тірі салмақтары бойынша жетпей 
тұрғандар ешкі тіріздестерде (476,7 кг) болды. 

Сонымен қорыта келгенде, жылдық лактациялық сүт өнімділіктері 
бойынша ең жоғарғы көрсеткіш ванна тəріздестерде (4886 кг) болғандықтан, 
генетикалық-селекциялық тəртіптермен жүргізілетін сұрыптауларда, олардың 
ұрпақтарын қалдырып, сүттілікке əсері ең жоғарғы қасиеттерді одан əрі дамыту 
қажет. 

Сиыр сүттілігінің негізгі белгісінің бірі – сүт безедінің немесе желінің 
онтогенездегі даму көрсеткіштері. Сүтті сиырдың желіні астау немесе төкерілген 
ванна тəріздес дамығын, желінің алды-артындағы терісі жұқа, селдір жүнді, 
жиырылыңқы, сүт тамырлары қатты білеуленген, үрпілері ұзын, салалы болып 
тұрады. Желінде орналасқан үрпілері жұмсақ болып келеді.   

Қазіргі кездері өндірістерде сүт бағытындағы сиырларды сүт бездері 
бойынша олардың сауын аппараттарына жарамдылықтары анықталынып, 
қолдануға қалдырылады. Көптеген жылдар бойы жүргізілген селекциялық 
жұмыстардың нəтижелеріне байланысты, сиырлардың басқа мүшелеріне 
қарағанда сүт бездерің морфологиясы мол өзгерістерге ұшырады. Сондықтан да  
сүт бағытындағы сиырлардың желіндері мен үрпілері көптеп түрленген. Жоғарғы 
сүттіліктері бар аналықтардың ең биік декадалық сүт өлімділік кездерінде сүт 
безіндегі құрамдары бойынша 70-80% бездік тіндерден, 20-30% созылмалы 
тіндерден тұрады.   

Селекциялық сұрыптаулар арқылы сүт бездерінің формаларын реттеуге 
болады, сонда аналық малдар тез сауылады, ауыр қолмен істелетін жұмыстар 
қысқарады, желінге механикалық əсерлер азаяды, сиырлардың фермалардағы 
өнімідік көрсеткіштері мен қолдану мерзімдері ұзарады, өнімнің өзіндік құндары 
төмендейді. 

Сүт бездерінің формасы тұқымқуалайтын белгі болғандықтан, 
шаруашылықта бұл жағына кейінгі 4-5 жылдары көңіл бөле бастаған.. Сондықтан 
да ірі қара малын сұрыптау жəне шағылыстыруда ата-аналықтардың бұл 
қасиеттеріне байланысты жұптастыруларды жүргізгені анынықталынды. Сүт 
бағытындағы аналықтарды сұрыптауда ванналық немесе  табақшалық сүт бездері 
бар дарақтарды тұқымдықа қалдырып, келешекте оларды өндірістерде пайдалана 
бастағалы сүт өнімділіктің де көлемдері көтерілген.     

Сиыр сүт бездерінің формасын оның морфологиялық ерекшеліктері мен 
үрпілерінің жиынтығы ретінде қарастырылу қажет.  Сүт бездерінің 
жасушаларының негізгі физиологиялық функциясы - сүтті  синтездеу, жыйнақтау 

жəне сыртқа шығару, ал олар сиырдың сүттілік өнімділігін анықтаушы 
көрсеткіштер болып табылады. Сүт бездерінің формасы мен функциональдық 
қасиеттерін «Кенжетай» шаруа қожалығының сиырларында тəжірибе барысында 
жан-жақты зерттелінді.  

Зерттеулерді жүргізу барысында тəжірибелік сиырлардың сүт бездерінің 
морфологиялық өлшемдері алынды, нəтижелері 2-кестеде келтірілген.     

                  
Кесте 2 – Қара ала сиырлардың сүт бездерінің морфологиялық жəне 

физиологиялық көрсеткіштері 
 
Көрсеткіштер 

Желін өлшемдері (см) жəне аналықтардың 
сүтті шығару белсенділігі, л/тəулік (М±m) 
І-топ 
төмен 
(8-10) 

ІІ топ 
орташа (12-
14) 

ІІІ-топ 
жоғары 
(15-17 жоғары) 

ені 29,4±1,3 31,7±1,1 33,8±1,2 
ұзындығы 37,6±1,4 39,8±1,7 41,1±1,4 
аумағы 109,8±7,8 112,3±8,3 116,7±8,1 

 
тереңдігі 19,6±0,5 20,9±0,4 23,8±0,5 
желінің еденнен 
алшақтығы 

61,3±2,2 59,4±2,1 57,2±1,9 

Желін индексі, % 48,3±0,9 52,4±1,1 56,7±1,3 
Сүтті шығару 
белсенділігі, кг/мин 

1,69±0,2 1,82±0,2 2,08±0,1 

Тəуліктік сүттілігі, л 8,7±0,7 13,1±0,8 16,6±0,8 
     

Зерттеу нəтижелері бойынша сүттілік өнімділіктері  төменгілердің желін 
ендері (29,4±1,3) жоғарғы сүттіліктерден (33,8±1,2) 4,4 см кем болатыны 
анықталынды. Осы сияқты желінің ұзындығы 3,5 аз болса, аумағы 6,9 см кем 
болып шықты. Олардың индекстердің айырмашылығы 8,4% құрады. 

Желінің негізгі физиологиялық көрсеткіші - тəуліктік сүттілік болып 
саналады. Тəуліктік сүттілік төменгі өнімділікті сиырларда (І-ші топ) 8,7 л болып 
шықса, жоғарғы өнімділіктерде (ІІІ-топ) 16,6 л құрап отыр.  Екі тəжірибелік 
топтар арасындағы айырмашылықтар 7,9 л (немесе 90,8%) құрады, сол сыяқты ІІ-
ші топпен ІІІ-топтар арасындағы айырмашылықтар 3,5 л (немесе 26,8%) болып 
шықты.   

Өндірістегі маңызды көрсеткіштерге ағзадан өнімді аз энергияларды 
жұмсап алу болып табылады. Осындай көрсеткіштерге сүтті тез сауып алу 
немесе белсенділігі шығару жатады. Зерттеуге алынған əр түрлі тəуліктік сүттілік 
өнімділікті қара ала сиырларынан сүтті толығымен сауып алуға немесе белсенді 
шығаруға кеткен уақыттар  І-ші топ бойынша1,69 кг/мин болса, жоғарғы 
сүттіліктерге кеткен уақыт 2,08 кг/мин құрады. Бұл көрсеткіш, яғни 
аналықтардан сүтті белсенді шығару машинамен сауу талаптарына сəйкес болып 
тұр. 

Сиыр үрпілерінің көлемі, формасы жəне орналасуының маңызы мол. Бұл 
көрсеткіштер сүт безінің цистерналарында жыйналатын өнімді тез, əрі 
толығымен сауып алуға əсерлерін тигізетін көрсеткіштер. Зерттеу барысында 
қара ала сиырлардың үрпілерінің орналасулары, диаметрлері мен ұзындықтары, 
үрпіледің əр түрлілігінің бары анықталынды (3-ші кесте).  

Кесте 3 – Қара ала сиырлардың сүт бездері үрпілерінің морфологиялық 
жəне физиологиялық көрсеткіштері 

Үрпі өлшемдері, 
см (М±m) 

Сүттілік деңгейлері, л/тəулік 
төмен 
(8-10) 

орташа 
(12-14) 

жоғары 
(12-14 
жоғары) 

Алдынғы үрпілердің ара 
қашықтықтары 

12,8±0,7 13,3±0,6 15,7±0,9 

 Артқы үрпілердің ара 
қашықтықтары 

9,5±0,6 11,2±0,8 13,9±0,8 

Үрпілердің жандарынан ара 
қашықтықтары 

9,8±0,5 10,7±0,4 12,4±0,6 

Үрпілердің диаметрі 2,2±0,1 2,4±0,1 2,5±0,2 
Алдынғы үрпілердің ұзындықтары 5,9±0,3 5,6±0,2 5,3±0,2 
Артқы үрпілердің ұзындықтары 5,3±0,2 5,8±0,4 5,7±0,3 
Үрпілердің формалары, %     
       цилиндрлі 28,4±1,4 49,3±1,8 70,1±2,1 
       конустық 64,7±2,1 46,5±1,1 29,9±0,9 
       ұршықты 6,9±0,3 4,2±0,1 - 

      Сүттілік өнімділіктері жоғары аналықтардың үрпілерінің ара қашықтықтары 
алшақтау болды: алдыңғылардың арасы 15,7 см, артқылардың қашықтығы 13,9 
см болды. Үрпілердің өзара жандарынан қашықтықтары 12,4 см құрады. Төменгі 
сүттілік өнімділердің барлық үрпілер арасындағы қашықтықтар ІІІ-
топтағылардан 12,2-14,6% кем болатыны анықталынды.   

Сүттілігі төменгі сиырлардың үрпілердің диаметрі 2,2±0,1 см құрады,  ал  
жоғары сүттіліктерде 2,5±0,2 см, екі топтардағы айырмашылық 0,3 см тең немесе 
11,3% болып тұр. Аналықтарды қолмен немесе аппаратармен сауу барысында 
үрпілердің ұзындықтарының маңыздылығы мол. Олар қысқа болса қолға жақсы 
ұсталмайды, аппараттардан түсе береді, ал ұзын қолмен саууға оңайлау болғанымен, 
аппарат стакандардына дəл келе бермейді, сондықтан сұрыптауларда үрпілердің 
ұзындықтарына мəн беріледі. Стандарт бойынша 4,0 см кем немесе 9,0 см артық 
болмауы қажет. Зерттеуге алынған аналықтардың бұл көрсеткіштері 5,3-5,9 см 
аралықтарында болып, сауын сиыларға қойлатын талаптарды қанағатандырады.  

Үрпілердің формалары зерттеу топтарындағы аналықтарды алынған 
көрсеткіштері бойынша 3 топқа  бөлінді: цилиндрлі, конусты жəне ұршықты. Ең 
негізгі сауынға лайықты үрпілердің цилиндрлі формаласы,  ондай формалары бар 
жоғары сүттілігі бар аналықтарда – 70,1% құрады, орташа сүттілікті сиырларда – 
49,3%. Төменгі сүттілікті аналықтарда бұл көрсеткіш  тек қана 28,4% болып шықты. 

Сүт безінің  бөліктерінің сүтті өндіруге, сақтауға мен  жəне сауылған сүт 
көлеміне əсері мол. Əртүрлі пішінді сүт бездерінің бөліктерінен сауылған 
сүттердің пайыздық көлемдері 4-ші кестеде берілген.   

Кесте 4 – Əртүрлі пішінді сүт бездерінің бөліктерінен сауылған сүттердің 
көлемі, %. 

Сүт безінің 
пішіні 

Сүт безінің бөлімдері 
І-ші лактацияда ІІ-ші лактацияда 
сиыр саны алдынғы артқы сиыр 

саны 
алдынғы артқы 

Ванналық 3 48,09 51,91 3 45,44 55,56 
Табақшалық   18 45,64 54,36 16 45,64 54,12 
Домалақша 4 41,51 58,49 4 45,52 54,48 
Ешкілес 2 33,47 66,53 2 33,97 66,03 

Қара ала сиырлардың сүт безінің пішіні мен лактациялық кезектестіктеріне 
қарамастан сауылған сүттің 51,91 – 66,03 пайыздай мөлшері желінің артқы 
бөліктерінен, ал 33,47 - 48,09  пайызы алдыңғы бөліктерден алынатыны зерттеу 
нəтижелері көрсетті. Алдыңғы жəне артқы желін бөліктерін І-ші лактациясын сүттенуі 
бойынша салыстырғанда, сүттілігі жоғары топтардағы айырмашылықтар минимальды 
(3,92%) болып тұр. Алынған нəтижелер бойынша сүт безінің морфологиялық жағынан 
жетіле дамығыны артқы бөлігі екендігі анықталынды.   

Сүт құрамындағы компоненттердің көлемі көпген факторларға 
байланысты, соныі ішінде əсіресе: азықтың құндылығына жəне күтімге, 
латациялық мерзімге, сүттілік деңгейіне, тұқымдығына, жасына, бұзаулаған 
мерзіміне, жылдың уақытына, нейрогуморальдық байланыстылыққа, 
тұқымқуалаушылық қасиеттеріне жəне т.б. 

Сиыр қанның биохимиялық параметрлерінің көрсеткіштері бойынша 
көмірсулардың, ақуыздардың, липидтердің алмасу деңгейлерін, азықтандырудың 
толыққұндылығын жəне олардың сүттілік өнімділіктерін деңгейін білуге болады. 

Қанның биохимиялық көрсеткіштерінің осындай маңыздылықтарын ескере 
отырып зерттеу барысында қара ала сиырлардың Жайық өңіріндегі климаттқа 
бейімділігін жəне сүттілік өнімділіктерімен байлыныстылығы анықталыныды (5-ші 
кесте).   

               Кесте 5 – Сиырлардың 305 күндік лактациядағы сүттілік 
өнімдерінің негізгі көрсеткіштері 

Көрсеткіштер 
Сүттілік өнімдерінің деңгейлері 

І-ші топ 
төмен 

ІІ-ші топ 
орташа 

ІІІ-ші топ 
жоғары 

Сүттің көлемі, кг 4361 ± 54,2 4818±59,7 5396 ± 60,2 

Су, % 88,02 ± 6,09 88,12 ± 5,34 88,17 ± 6,36 

Құрғақ заттар, % 12,02 ± 0,52 12,13 ± 0,51* 12,17 ± 0,35* 

м.б. құрғақ майсызданған сүттің 
көлемі, % 8,54± 0,05 8,63 ± 0,08* 8,69 ± 0,08* 

м.б. майлылығы, % 3,62 ± 0,02 3,64 ± 0,02 3,65 ± 0,01 

м.б. ақуыздар, % 3,03 ± 0,01 3,06 ± 0,03 3,08 ± 0,02 

м.б. лактоза, % 4,54 ± 0,05 4,59 ± 0,04 4,61 ± 0,06 

м.б. минеральдық заттар, % 0,64 ± 0,02 0,65 ± 0,01 0,67 ± 0,01 
Ескерту: м.б.–массалық бөлігі.   
         
Қара ала сиырлардың Жайық өңірінің сыртқы ортаның қолайсыз 

жағдайларына қарсы тұру қабілеттіктерін анықтау мақсатында олардың табиғи 
резистенттілік көрсеткіштері анықталынды. (6-ші кесте). 

      
Кесте 6 – Қара ала сиырлардың табиғи резистенттілік көрсеткіштері 
Көрсеткіштері Жаз айларында Қыс айларында 

Бактерицидтік белсенділігі, % 61,9±2,9 72,6±2,7 
Фагоцитарлық белсенділік, % 37,1±1,4 22,1±1,3 
Лизоцимдік белсенділік, % 28,9±1,8 23,4±1,1 

6-ші кестеде көрсетілген қара ала сиырлардың бактерицидтік 
белсенділіктері қан сарысуындағы жоғарылығы (61,9-72,6%), олардың  
иммунитеттерінің бөгде құрылымдарға (бактериялар, саңырауқұлақтар, басқа 
ақуыздық заттар) қарсы тұра алатынын көрсетеді. Фагоцитарлық  (37,1%) жəне 
лизоцимдік (28,9%) белсенділіктер жаз айларында жоғары болып тұр, өйткені бұл 
мерзімдерде сиыр ағзаларына түсетін түрлі бөгде заттардың сандары көбейеді, сол 
себептен де олардың сандары қысқы мерзімдерден жоғары болып тұр. 

Зерттеу жұмыстарында алынған қанның морфологиялық жəне 
биохимиялық көрсеткіштері тұқымдықтың жалпы түрлі аймақтардағы 
тексерілген стандартына сəйкес болып шықты. Жалпы қара ала сиырлар Жайық 
өңіріне жеткілікті бейімделе келгендігі байқалады.  Олардан жоғары тұқымдық 
стандартқа сəйкес (6000 кг жоғары) сүттілік өнімді алуға толығымен болады, тек 
қана ол үшін толыққұнды азықтандыру мен күтімді биологиялық жəне 
зоогигиеналық талаптарға сəйкестендіру қажет. Қара ала сиырлардан барлық 
Жайық қожалықтарында жоғары сүттілікке қол жеткізу мүмкіндіктері барын, 
зерттеу жұмыстарымыздағы көрсетілген сүт бездерінің морфологиялық жəне 
физиологиялық ерекшеліктері бойынша сұрыптауларды жүргізіп, тұқымдыққа 
желіндері ванна тəріздестерді қалдырып тұрса, əр аналықтардан мол сүт алуға 
болатыны біздің  тəжіриебеміздің нəтижелері дəлелдеп шықты. 

Рустенов А.Р., Кабдрахимов А. А., Елеугалиева Н.Ж. 

ИССЛЕДОВАНИЕ ФИЗИОЛОГИЧЕСКИХ ОСОБЕННОСТЕЙ 
МОЛОЧНОЙ ЖЕЛЕЗЫ У КОРОВ ЧЕРНО-ПЕСТРОЙ ПОРОДЫ В 

УСЛОВИЯХ ПРИУРАЛЬЯ 
 
Изучены морфологические и физиологические особенности вымени  

черно-пестрой породы коров в условиях Приуралья. Установлены наличие 
взаимосвязи формы вымени и отдельных долей с молочной продуктивностью, 
определены длина и формы сосков, интенсивность молокоотдачи коров, 
биохимические показатели молока и естественная резистентность особей. В 
исследовательских работах были исследованы морфологические и 
биохимические показатели взятой крови. 


